
REPUBLIKA E SHQIPËRISË

KOMISIONI QENDROR I ZGJEDHJEVE

__________________________________________________________________

V E N D I M

PËR MIRATIMIN E KARAKTERISTIKAVE TË BOJËS MATRIKULUESE QË DO TË PËRDORET NË ZGJEDHJET PËR ORGANET E QEVERISJES VENDORE TË DATËS 08 MAJ 2011
Komisioni Qendror i Zgjedhjeve në mbledhjen e datës 24.01.2011, me pjesëmarrjen e:
Arben            RISTANI-

  Kryetar
Hysen           OSMANAJ-                  Anëtar
Klement        ZGURI-                      Anëtar

Vera             SHTJEFNI-
            Anëtar

shqyrtoi çështjen me:

OBJEKT:
Miratimin e karakteristikave të bojës matrikuluese që do të përdoret në zgjedhjet për organet e qeverisjes vendore të datës 08 maj 2011.
BAZA LIGJORE: 
          Neni 21, pika 1, neni 99, pika 1, gërma “ë”, neni 105,
                                          pika 1, gërma dh, i ligjit nr. 10019, date 29.12.2008 
                                        “Kodi Zgjedhor i Republikës së Shqipërisë“.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve; 

V Ë R E N
Kodi Zgjedhor në nenin 99, pika 1, gërma “ë”, përcakton se KQZ- dërgon në KZAZ, jo më vonë se tre ditë nga data e zgjedhjeve, lëndë të posaçme për timbrimin e zgjedhësit. Gjithashtu, bazuar në nenin 105, pika 1/ dh të ligjit nr. 10019, date 29.12.2008 “Kodi Zgjedhor i Republikës se Shqipërisë“, zgjedhësi timbroset në dorën e majtë nga një anëtar i caktuar me vendim të KQV-së, me një lëndë të posaçme, të dukshme me shikim të lirë dhe që nuk hiqet për më pak se 24 orë, me qëllim shmangien e votimit më shumë se një herë dhe më pas i jepet fleta e votimit.
Në zgjedhjet për Kuvendin e Shqipërisë, u përdor boja matrikuluese e tipit “marker” sipas karakteristikave që përcakton kodi zgjedhor. Ky tip boje rezultoi të ishte lehtesisht i përdorshem duke evituar dhe ndotjet e mundshme. 
Nisur nga epërsitë që ka boja e tipit “marker”, është menduar që i njëjti tip të përdoret edhe për këto zgjedhje. 
PER KETO ARSYE

Komisioni Qendror i Zgjedhjeve bazuar në nenin 21, pika 1, nenin 99, pika 1, gërma “ë”, nenin 105, pika 1 gërma dh, të ligjit nr.10019, datë 29.12.2008 “Kodi Zgjedhor i Republikës se Shqipërisë“.

V E N D O S I
1. Të miratojë karakteristikat e bojës matrikuluese tip “marker”, e cila do të përdoret në zgjedhjet për organet e qeverisjes vendore të datës 08.05.2011 si më poshtë:
           a) Bojë matrikuluese e dukshme me shikim të lirë

b) Nuk hiqet në jo më pak se 24 orë nga koha e timbrimit 

c) Me efekt të menjëhershëm
          d)  Ngjyra : e zezë
e) E padëmshme për organizmin

f) E pa cënueshme nga agjentë atmosferikë

2.  Ky vendim hyn në fuqi menjëherë.

